
Efni: Umsögn um 12. mál - þingsályktunartillögu um úttekt á tryggingavernd í kjölfar 
náttúruhamfara

Með þingsályktunartillögunni er lagt til að ríkisstjóminm verði falið að láta gera úttekt á 
tryggingavernd í kjölfar náttúruhamfara með það að markmiði að greina hverju sé ábótavant í 
tryggingavernd og úrvinnslu tjóna og að draga fram leiðir til úrbóta. Í úttektinni skuli meðal annars 
fjalla um hvort jafnræði sé milli einstaklinga eftir því hvort þeir fá bætur vegna tapaðra fasteigna í 
gegnum Náttúruhamfaratryggingu Íslands eða ofanflóðasjóð.

Í upphafi er rétt að taka fram að tryggingavernd í kjölfar náttúruhamfara vegna náttúruvár heyrir 
ekki undir hlutverk ofanflóðasjóðs en Náttúruhamfaratrygging Íslands hefur verkefni á því sviði en 
samkvæmt lögum nr. 55/1992 um Náttúruhamfaratryggingu Íslands en hlutverk hennar að vátryggja 
gegn tjóni af völdum náttúruhamfara sem tilgreindar eru í 4. gr. laganna.

Í umsögn þessari er vísað til lögbundins hlutverks ofanflóðanefndar á grundvelli laga um varnir 
gegn snjóflóðum og skriðuföllum nr. 49/1997 en þar er m.a. fjallað um hlutverk nefndarinnar og 
þau forvarnarverkefni, gegn tjóni og slysum af völdum ofanflóða sem nefndinni er ætlað að 
fjármagna. Fjárheimildir ofanflóðasjóðs eru ákvarðaðar í fjárlögum og þar með geta 
ofanflóðanefndar og ofanflóðasjóðs til að styðja við forvarnaverkefni sveitarfélaga sem búa við 
ofanflóðahættu. Í 13. gr. laga um varnir gegn snjóflóðum og skriðuföllum er tilgreint hver séu 
lögbundin verkefni sjóðsins og í hvað fé sjóðsins skuli varið, þar segir að:

„Fé ofarflóðasjóðs, sbr. 12. gr., skal notað til að greiða kostnað við rekstur sjóðsins og 
ofanflóðanefndar, svo og kostnað við varnir gegn ofanflóðum. Kostnaður við varnir gegn 
ofanflóðum greiðist sem hér segir:

1. Greiða skal allan kostnað við gerð hættumats skv. 4. gr., þ.m.t. kostnað við starfsemi 
hættumatsnefnda, svo og kostnað við gerð úttektar skv. 4. gr. og við gerð uppdrátta skv. 6. 
gr.

2. Greiða skal allan kostnað við kaup og uppsetningu á tækjum og búnaði sem sérstaklega er 
ojlað til rannsókna og eftirlits með ofanflóðahættu. Sama gildir um kostnað við rannsóknir 
sem miða að því að bæta hættumat og hönnun varnarvirkja.

3. Greiða má allt að 90% af kostnaði við undirbúning og framkvæmdir við varnarvirki skv. 1. 
og 2. mgr. 10. gr.

4. Greiða má allt að 60% af kostnaði við viðhald varnarvirkja skv. 3. mgr. 10. gr.
5. Greiða má allt að 90% af kostnaði við kaup eða eignarnám á húseignum, lóðum eða öðrum 

fasteignum, svo og af kostnaði við jlutning húseigna, skv. 1., 2. og 4. mgr. 11. gr., eftir því 
sem nánar er fyrir mælt í 14. gr."

Ef flutningur á húseignum er talinn hagkvæmari kostur en bygging varnarvirkja getur 
ofanflóðasjóður tekið þátt í hluta af kostnaði við kaup eða eignarnám á eignum eða flutning á 
húseignum sbr. 5. tölulið 1. mgr. 13. gr. Í 14. gr. laganna er kveðið á um að greiðsla úr sjóðnum 
miðist að hámarki við staðgreiðslumarkaðsverð sambærilegra eigna í sveitarfélaginu utan 
hættusvæða. 14. grein laganna er svohljóðandi:

„Ef ákveðið er að ofanflóðasjóður taki þátt í hluta af kostnaði við kaup eða eignarnám á eignum 
eða flutning á húseignum skv. 5. tölul. 13. gr. skal greiðsla úr sjóðnum miðast að hámarki við 
staðgreiðslumarkaðsverð sambærilegra húseigna í sveitarfélaginu utan hættusvæða. Við ákvörðun 
þess skal ekki tekið tillit til hækkunar á markaðsverði sem rekja má til ákvörðunar um kaup á 
húseignum á hættusvæði.

Heimilt er að miða greiðslu úr sjóðnum við framreiknað kaupverð húseignar sem keypt hefur verið 
á síðustu árum, ásamt mati á kostnaði núverandi eiganda af endurbótum hennar, effyrir liggur að 
staðsetning húseignar á hættusvæði eða í námunda við það hefur haft áhrf til lækkunar 
markaðsverðs.

Sjóðurinn greiðir ekki fyrir kaup á húseign sem unnt er að flytja, nema heildarkostnaður við 
flutning sé hærri en viðmiðunarverð skv. 1. og 2. mgr. “

Lagagreinin miðar að því að ef sveitarfélag ákveður að kaupa eða taka húseign eignarnámi að þá 
geti viðkomandi húseigandi keypt sambærilega húseign í sveitarfélaginu. Það skal tekið fram að 
ofanflóðasjóður styrkir sveitarfélagið og veitir því lán vegna þessa verkefnis. Áréttað er að 
tryggingavernd vegna náttúruvár heyrir ekki undir hlutverk ofanflóðasjóðs þar sem 
Náttúruhamfaratrygging Íslands hefur það hlutverk.

Fyrir hönd ráðherra

